
विद्यार थ्ियो ंको ज्ञानार्जन में सहायता देने में माता-पिता एक बहुत ही महत्वपूर्ण 
भूमिका निभाते हैं। अध्ययनो ंमें निरंतर यह बात समाने आई है कि विद्यार थ्ियो ंकी 
पढ़ाई में अगर उनके माता-पिता शामिल होते हैं तो विद्यार थ्ियो ंका प्रदर्शन और 
भी अच्छा होता है। अपने बच्चे को विद्यालय में सहायता देने के लिए आपका 
अंग्रेज़ी भाषा में कुशल होना आवश्यक नही ंहै।

अंग्रेज़ी सीखने में अपने बच्चे की सहायता करना
माता-पिता के रुप में, आपको अपने बच्चे को अंग्रेज़ी सीखने में, निम्नलिखित 
तरीको ंसे सहायता करने के लिए दृढ़ता से प्रोत्साहित किया जाता है:

•	 अपने बच्चे को घर पर बोली जाने वाली और/या अंग्रेज़ी भाषा में नियमित रुप 
से पढ़कर सुनाना

•	 अपने बच्चे को आपके घर की भाषा का सक्रिय उपयोग शुरु करने और उस 
उपयोग को निरंतर जारी रखने के लिए प्रोत्साहित करना

•	 ऑस्ट् रेलियन पाठ्यक्रम के बारे में जानकारी रखना और इस बात की भी 
जानकारी रखना कि विद्यालय में आपके बच्चे से क्या सीखने की अपेक्षा है

•	 अपने बच्चे से विद्यालय में उनके अनुभवो ंके बारे में बातचीत करना

•	 जब भी आप अपने बच्चे के ज्ञानार्जन कार्यक्रम या अपने बच्चे की प्रगति 
के बारे में कुछ पूछना चाहते हो ंतो अपने बच्चे के अध्यापक या यथोचित 
कर्मचारी से उसके बारे में बात करना

•	 माता-पिता व अध्यापक इंटरव्युज़ (साक्षात्कार) में उपस्थित होकर।

जब आप अपने बच्चे के विद्यालय में जायें तब विद्यालय के कार्यालय से संपर्क  
करके अध्यापको ंसे बातचीत करने के लिए समय निर्धारित कर सकते हैं। 
अगर अंग्रेज़ी आपकी प्रथम भाषा नही ंहै और आपको अपनी भाषा में बोलने 
में सहजता महसूस होती है तो, आप अपने परिवार के किसी सदस्य या मित्र 
से, विद्यालय कर्मचारियो ंसे बातचीत करने में आपकी सहायता करने के लिए, 
आपके साथ विद्यालय आने के लिए कह सकते हैं। वैकल्पिक रुप से, आप 
विद्यालय से कह सकते हैं कि वो अनुवाद तथा दुभाषिया सेवा के माध्यम से 
आपके लिए एक दुभाषिये की व्यवस्था कर दे। इस सेवा के लिए कोई शुल्क नही ं
होता।

अपनी ख़ुद की भाषा का उपयोग करना
एक माता या पिता के रुप में, आपके लिए घर पर अपने परिवार द्वारा बोली जाने 
वाली भाषा का उपयोग जारी रखना महत्वपूर्ण है।

आपके बच्चे की प्रथम भाषा का उनकी पहचान से निकट संबंध होता है। अपने 
बच्चे को उनकी प्रथम भाषा का उपयोग करने के लिए बढ़ावा देने से, ज्ञानार्जन 
के नये वातावरण में जाने पर उनका सामाजिक और भावनात्मक पारगमन 
(ट्रांज़ि शन) आसान हो जाता है।

माता-पिता के लिए परामर्श
आपके बच्चे द्वारा अपनी प्रथम भाषा का उपयोग जारी रखने से उनको अपनी आयु 
के अनुसार अक्षर ज्ञान और दुनिया के बारे में जानकारी हो जाती है, ऐसे विषयो ं
के बारे में जानने के लिए उनको अंग्रेज़ी भाषा के पर्याप्त ज्ञान की प्राप्ति होने तक 
इंतज़ार नही ंकरना पड़ता।

ऐसे कई विभिन्न शोध हो चुके हैं जिनमें सामने आया है कि जिन विद्यार थ्ियो ंको 
अपनी प्रथम भाषा या उपभाषा बहुत अच्छी तरह से आती है उनके अंग्रेज़ी भाषा 
जल्दी सीख जाने और विद्यालय में और अधिक सफलतायें पाने की संभावनायें 
होती हैं। कोई भी अतिरिक्त भाषा सीखते समय, अगर प्रथम भाषा की आधारशिला 
मज़बूत ना हो तो और प्रथम भाषा में सहायता उपलब्ध ना हो तो अतिरिक्त भाषा 
का ज्ञान बढ़ाना कठिन होता है। आपके बच्चे में अंग्रेज़ी भाषा का ज्ञान और 
कुशलता सफलतापर्वक आगे बढ़ाने के लिए यह ज़रुरी है कि आपके बच्चे में 
उनकी गृह भाषा की जानकारी की नीवें मज़बूत हो ंऔर उसमें उनको सहायता 
मिले।

शिक्षा में अपने बच्चे की सहायता करना
अगर आपका बच्चा अभी भी अंग्रेज़ी बोलना, पढ़ना या लिखना सीख रहा है तो, 
उनको अंग्रेज़ी एक अतिरिक्त भाषा या उपभाषा (ईएएल/डी) विद्यार्थी माना जायेगा 
और उनके ज्ञानार्जन में सहायता करने के लिए उनको अतिरिक्त सहायता दी 
जायेगी।

ऑस्ट् रेलियाई विद्यालयो ंमें सभी विद्यार्थी ऑस्ट् रेलियाई पाठ्यक्रम की विषय-सामग्री 
की पढ़ाई करते हैं। 

क्योंक�ि आपका बच्चा नई विषय सामग्री के साथ-साथ अंग्रेज़ी भाषा भी सीखता/
सीखती है, इसलिए अंग्रेज़ी भाषा में उनकी कुशलता के स्तर के अनुसार उनके 
ज्ञानार्जन के कामो ंमें संशोधन किया जाता है। जैसे-जैसे अंग्रेज़ी भाषा का उनका 
ज्ञान बढ़ता जायेगा वैसे-वैसे उनको मिलने वाली सहायता बदलती जायेगी।

गृहकार्य
हरेक विद्यालय की अपनी अलग गृहकार्य नीति होती है। गृहकार्य से विद्यार थ्ियो ंको 
अपनी कक्षा में प्राप्त शिक्षा को संगठित करने, पढ़ने की अच्छी आदतो ंके विकास 
और अपनी शिक्षा में अपने परिवार के सदस्यों को शामिल करने के अवसर मिलते 
हैं। अगर आपके बच्चे को अपना गृहकार्य समझ में नही ंआता है तो, आपको 
उनके कक्षाध्यापक से इस बारे में बात करनी चाहिए।

घर पर मनोरंजन या प्रसन्नता के लिए पुस्तकें  पढ़ना गृहकार्य की एक बहुत अच्छी 
गतिविधि होती है। आप अपने बच्चे को पढ़कर सुना सकते हैं, उनके साथ मिलकर 
पढ़ सकते हैं, या वे अपने-आप पढ़ सकते हैं। पुस्तकें  अंग्रेज़ी या आपकी गृह भाषा 
में हो सकती हैं और विद्यालय के पुस्तकालय या स्थानीय काउंसिल पुस्तकालय से 
वे मुफ्त में उधार ली जा सकती हैं। 

